
ABSTRAK

Latihan ilmiah ini merupakan satu kajian yang dijalankan untuk mengupas dan
membicarakan tentang Sejarah Persatuan Islam Putatan (1959-1969). Dalam kajian ini
ia menyentuh kepada latarbelakang perkembangan Islam secara ringkas di Putatan.
Dalam masa sama, ia membincangkan sejarah penubuhan Persatuan Islam Putatan. PIP
berperanan penting dalam pendidikan dengan cubaan membina sebuah madrasah yang
sekaligus sebagai usaha PIP meningkatkan taraf sosioekonomi penduduk Putatan.
Sumbangan dari segi sosioekonomi yang dilakukan oleh PIP juga bukan sahaja
melibatkan penduduk Putatan bahkan agensi yang lebih besar Akibat daripada
kekurangan dana maka PIP telah merangka banyak aktiviti bagi menjayakan usaha
mereka. Disamping itu, kajian ini cuba mengupas peranan yang dilaksanakan oleh PIP di
Putatan terutamanya berkaitan dengan dakwah Islam sepanjang sepuluh tahun
kewujudannya. PIP berusaha mewujudkan pertandingan membaca al-Quran, Perarakan
Maulidur Rasul, menghapuskan amalan Kurafat, cuba menyelesaikan masalah hisab dan
rukyah, menghadiri kongres Islam Malaysia Timur dan membuat pengislaman. Selain itu,
kajian ini cuba merungkai penglibatan PIP di dalam politik di Sabah terutamanya
menjelang kemerdekaan Sabah. PIP telah menerima jemputan oleh pihak tanah melayu
untuk melihat sendiri perkembangan ekonomi di wilayah tersebut dan dijemput oleh Tun
Mustaphake kongres USNO. Disini mula menonjolkan penglibatan ahli PIP di dalam
pilihanraya walaupun PIP sebenarnya bukan persatuan politik. Yang terakhir, merupakan
kesimpulan kepada peranan dan sumbangan PIP terhadap putatan khususnya dan
Sabah pada amnya.




ABSTRACT
THE HISTORY OF PERSATUAN ISLAM PUTATAN(1959-1969)

This research has been done in order to reveal and discuss about the history of
Persatuan Islam Putatan (1959-1969). This research briefly discussed the background of
the Islam development in Putatan and the association establishment’s history.
Persatuan Islam Putatan (PIP) highly responsible in education due to their trial to built a
madrasah (a school especially concerning Islam) in order to increase the socioeconomic
level among the Putatan residents. The contribution in socioeconomic that have been
done by PIP not only involving among the local but the bigger agencies are also
involved. Due to financial problem, PIP planed more activities to make their efforts
worthy. Besides, this research try to reveal the functions of PIP related to their ways to
preach Islam in 10 years establishment especially in Putatan. PIP try to bring the Al-
Quran reading competition, Maulidur Rasul Procession, to abolish the acts that totally
wrong in Islam, try to solve the hisab and rukyah problems, attending the East Malaysia
Islamic Congress and islaming people. Rather than that, this research tries to expose the
PIP involvement in politics in Sabah especially when near to independence. PIP received
the invitation by the Tanah Melayu to see how fast the economics development by
themselves in that region and invited by Tun Mustapha to the USNO congress. Starting
by this point, seeing the PIP members’ involvement in the election even tough PIP was
not actually the political organization. The last part in this research was talked about the
conclusion of the PIP’s roles and contributions toward Putatan and in the same time
towards Sabah.

PENDAHULUAN

Latar Belakang Kajian .

Agama Islam dipercayai telah sampai ke Sabah lebih kurang pada abad ke-10. Ia
dipercayai mendapat pengaruh daripada kesultanan Brunei dan Kesultanan Sulu kerana
Sabah pada ketika itu terletak di bawah kekuasaan Kesultanan ini yang mengamalkan
ajaran Islam. Maka Islam telah menjadi agama yang terlebih dahulu diamalkan oleh
masyarakat di Sabah. Walaubagaimanapun, tidak terdapat sebarang bukti yang jelas
bahawa ia sebagai pengembang agama Islam terawal yang memberi kesan kepada

penduduk Sabah.

Namun, setelah kedatangan pihak penjajaﬁ pada pertengahan abad ke-18,
‘agama Kristian telah mula disebarkan di serata negeri Sabah. Selama menjajah Sabah,
pihak penjajah iaitu Syarikat Berpiagam Borneo Sabah dan koloni British mengamalkan
dasar kristinisasi. Pihak penjajah ini telah banyak membantu dalam membawa mubaligh
kristian dan membiayai penyebaran agama kristian di Sabah. Ini agar mereka dapat

menguasai pemikiran rakyat peribumi supaya penjajahan mereka tidak ditentang.

Kesannya, ia menyebabkan penganut agama Kristian kian bertambah di Sabah
dan sekaligus menggugat penganut agama Islam yang telah lama bertapak iaitu
semenjak zaman Kesultanan Brunei dan Sulu lagi. Nilai-nilai barat yang diterapkan oleh
pihak barat juga telah mengubah nilai-nilai hidup masyarakat di Sabah yang pada ketika

itu telah mengikut cara hidup Islam. Walaupun terdapat juga unsur-unsur kurafat dalam

: D | f‘i ﬂ

kehidupan seharian, namun pada keseluruhannya Islam itu telah membentuk nilai atau
gaya hidup masyarakat di Sabah. Impaknya, mereka cuba sedaya upaya untuk
memastikan agama Islam di martabatkan dan hasilnya telah wujud kesedaran untuk .

berpersatuan bagi mengukuhkan kedudukan agama Islam di Sabah pada ketika itu.

Sebelum tertubuhnya Persatuan Islam Putatan, terlebih dahulu telah wujud
persatuan-persatuan Islam di Sabah. Ini dapat dilihat dengan tertubuhnya persatuan
Islam yang pertama di Sabah' jaitu Khairat Jumaat Muslimin (KIJM). Persatuan Khairat
Jumaat Muslimin ini berada dibawah kendalian Haji Suhaili dan berpusat di Kota
Kinabalu (Jeselton dahulunya) pada sekitar tahuan 1940-an.! Kewujudan persatuan
Islam ini menjadi titik tolak kepada kesedaran untuk menubuhkan persatuan-persatuan

berbentuk agama khususnya Islam di Sabah.

Selepas itu, telah terbentuknya persatuan Islam yang berteraskan kepada kawasan
kedaerahan sahaja iaitu persatuan Islam Tawau dan Persatuan Islam Sabah. Walaupun
persatuan Islam Sabah itu menggunakan perkataan “sabah” di hujung namanya, namun
keahliannya hanya terbuka kepada orang Islam di daerah Kota Kinabalu dan Sedikit di
kawasan Papar.? Persatuan Islam Putatan, Persatuan Islam Tawau dan Persatuan Islam
Sabah juga dikatakan serius dalam meninggikan kedudukan Islam di Sabah. Oleh sebab

itu, kewujudan persatuan ini boleh bertahan sehingga akhir tahun 1960-an.

! Muhidin Yasin, Islam di Sabah, Kuala Lumpur: Dewan Bahasa dan Pustaka, 1990, him. 21.

2 Ibid.,

Walaubagaimanapun, diantara semua persatuan yang wujud pada ketika ini, persatuan
Islam Putatan merupakan persatuan yang paling aktif berdasarkan sumbangannya
terhadap masyarakat Islam khususnya di Putatan dan Keseluruhan Sabah Amnya. Ia
ditubuhkan pada 25 Oktober 1959 dan dibubarkan pada tahun 1960 bagi memberi
laluan kepada penubuhan USIA. Walaupun ianya wujud selama 10 tahun sahaja iaitu
dari tahun 1959 sehindga 1969, namun ia memberi sumbangan yang tidak ternilai

kepada penduduk di Sabah sepanjang kewujudannya.

Permasalahan Kajian

Dalam membuat penyelidikan ini, beberapa permasalahan kajian telah diwujudkan agar
objektifnya tercapai. Permasalahan yang ingin dibincangkan secara mendalam ialah,
yang pertama adalah membincangkan sejarah kewujudan atau penubuhan Persatuan
Islam Putatan. Yang kedua pula, untuk melihat segala sumbangan yang pernah
dilakukan oleh Persatuan Islam Putatan, yang ketiga pula ialah membincangkan
penerimaan penduduk setempat terhadap penubuhan dan keempat melihat kepada

proses pembubaran Persatuan Islam Putatan.

Objektif Kajian

Penyelidikan ini bertujuan untuk mengetahui secara terperinci berkaitan dengan dan
kewujudan dan sumbangan Persatuan Islam Putatan terhadap masyarakat Islam di
Sabah. Bagi memastikan tujuan ini tercapai, kajian ini telah menggariskan beberapa

objektif seperti membincangkan asal usul kewujudan persatuan ini. Yang keduanya ialah




xii
melihat kepada sumbangan yang dilakukan oleh Persatuan ini kepada masyarakat di
Sabah khususnya di Putatan. Yang ketiga cuba melihat penerimaan atau reaksi dan
kesan ke atas masyarakat tempatan di putatan berikutan penubuhan persatuan islam
Putatan. Seterusnya, kajian ini cuba untuk menunjukkan halangan-halangan yang

terpaksa di hadapi oleh persatuan Islam Putatan dalam menjayakan program-program

dan tujuan penubuhannya.

Ulasan Kajian Lepas

Bagi memudahkan pemahaman terhadap perbincangan ini, maka terlebih dahulu
dijelaskan beberapa kajian yang lepas atau yang pernah disentuh oleh penyelidik
terdahulu. Pertamanya, di dalam karya Islam di Sabah, tulisan Muhidin Yasin (1990),
beliau ada menyentuh perkara berkaitan dengan masyarakat islam di Sabah pada ketika
itu yang mula timbul kesedaran untuk berpersatuan agar Islam dan penganutnya tidak
ditindas oleh pihak penjajah. Dalam Menjelaskan isu ini, penulis ada menyentuh serba
sedikit tentang kewujudan Persatuan Islam Putatan. Walaubagaimanapun, ia adalah
terlampau umum kerana bukan sahaja ia menyentuh persatuan Islam Putatan sahaja,

tetapi termasuk Persatuan Islam Sabah dan Persatuan Islam Tawau.

Berhubung perkara yang berkaitan dengan Persatuan Islam Putatan, penulis
sekadar menyentuh pelbagai isu perbezaan dasar persatuan diantara Persatuan Islam
Putatan dan kedua-dua persatuan yang disebutkan tadi iaitu Persatuan Islam Sabah dan
Persatuan Islam Tawau. Sebagai contohnya, Persatuan Islam Sabah merasa tersinggung

semasa Persatuan Islam Putatan cuba membuka keahliannya terhadap penduduk di

daerah lain.> Selain daripada itu, di dalam penulisan ini ada juga menjelaskan sedikit
sumbangan yang dilakukan oleh Persatuan Islam Putatan tetapi ia tidak la secara

terperinci.

Seterurusnya, terdapat juga buku yang bertajuk Mana Bendera Saya, hasil
tulisan Datuk Haji Ag. Sahari Abd. Latif yang juga menyentuh kepada Persatuan Islam
Putatan. Namun buku ini merupakan biografi kehidupan penulis. Ia banyak
menceritakan perjalanan hidup beliau di dalam memperjuangkan Islam di Sabah. Secara
ringkasnya belia.u cuba menjelaskan usaha-usaha yag dilakukannya ketika berada di
dalam Persatuan Islam Putatan dan juga didalam United Sabah Islamic Association

(USIA).

Ketika bertugas di bawah Persatuan Islam Putatan, beliau juga ada menyebut
tentang kejayaan-kejayaan yang dikecapai oleh Persatuan Islam Putatan. Contohnya,
pembinaan Madrasah Tahzibiah. Berbagai usaha untuk mengadakan kutpan derma
seperti menjual bunga di setiap menjelang Hari raya dan menganjurkan sandiwara
amal.* Disamping itu, beliau juga menceritakan tentang cabaran yang dihadapi oleh
persatuan ini. Walaupun kesemua yang diceritakan oleh beliau ini hanya gambaran
umum dan ringkas, namun ia memberi inspirasi terhadap saya untuk memberi
gambaran yang jelas terhadap kejayaan dan permasalahan yang dialami oleh persatuan

ini. Atas sebab itu, buku ini menjadi panduan utama kepada saya untuk agar memahami

* Muhidin Yasin, Islam di Sabah, Kuala Lumpur: Dewan Bahasa dan Pustaka, 1990, him 33.

* Haji Awang Saharl Abdul Latif, Mana Bendera Saya?, Sabah: Institut Penyelidikan Sastera

Sabah, 2006. him. 94.

Y

perjalanan yang dihadapi oleh Persatuan Islam Putatan dari awal penubuhannya

sehingga kepada pembubarannya bagi memberi laluan kepada penubuhan USIA.

Sorotan literatur yang seterusnya hasil tulisan Ismail Yusoff dalam bukunya
Politik dan Agama d_i Sabah. Di dalam bukunya ini, beliau menghubungkan gerakan
nasionalisme yang berlaku di Sabah berkait rapat dengan agama Islam. Nasionalisme
masyarakat Islam di Sabah, dalam erti kata lain ialah perjuangan untuk menjaga
kepentingan Islam dan penganutnya yang telah wujud sejak abad ke 19 lagi.> Akibat
daripada diskriminasi penjajah inggeris terhadap masyarakat Islam di Sabah, telah
timbul semangat nasionalisme untuk menubuhkan persatuan. Penubuhan persatuan-
persatuan ini ialah untuk menyatupadukan orang Islam disamping sebagai proses

menyedar diri sendiri terutama dalam menghadapi cabaran daripada pihak penjajah.

Di dalam perkembangan nasionalisme yang berkaitan dengan agama ini,
akhirnya telah muncul beberapa persatuan yang mempunyai matlamat yang jelas dan
khusus. Antara persatuan terpenting pada ketika itu ialah Persatuan Ikhwan Sabah,
Persatuan Islam Putatan dan Persatuan Islam Sabah. Walaupun hanya menyatakan
kewujudan satu persatuan Islam yang dinamakan Persatuan Islam Putatan, namun
terdapat juga sumbangan-sumbangan yang diceritakan tetapi terlampau umum. Atas
sebab itu, kajian ini perlu diadakan agar sumbangan yang lebih khusus dapat

dinyatakan.

*  Ismail Yusoff, Politik dan Agama di Sabah, Bangi: Universiti Kebangsaan Malaysia, 2004,
him. 79.

Skop Kajian

Kajian ini dilakukan di bahagian daerah Putatan di Negeri Sabah dengan memberi fokus
kepada reaksi penduduk setempat terhadap Persatuan Islam Putatan. Selain itu, Kajian
ini cuba menunjukkan peranan dan sumbangan Persatuan Islam Putatan sejak dari awal
penubuhannya pada tahun 1959 hingga pembubarannya pada tahun 1969. Kajian ini

cuba menyentuh segala aktiviti yang pernah dilakukan oleh Persatuan Islam Putatan.

Metod Kajian

Kaedah kajian yang akan digunakan dalam menyiapkan penulisan sejarah Persatuan
Islam Putatan ialah menggunakan disiplin sejarah sebagai asas penyelidikan. Jesteru itu,
untuk menghasilkan penulisan ini, sumber primer dan sekunder amatlah diperlukan.
Sumber-sumber primer ini merupakan sumber yang utama yang berbentuk fail, akhbar
dan laporan asal yang boleh didapati daripada Arkib negeri Sabah dan Muzium Kesenian
& Tamadun Islam dan Muzium Negeri Sabah. Selain itu, kaedah temubual juga akan
dibuat kepada tokoh yang pernah terlibat dan hidup sezaman dalam persatuan Islam
Putatan.

- Disamping itu, sumber sekunder atau sumber kedua seperti buku, artikel,
journal, kertas kerja, dan rujukan elektronik (laman web) yang boleh dirujuk di
Perpustakaan Universiti Malaysia Sabah, Pusat Sumber Sekolah Sains Sosial,

Perpustakaan Yayasan Sabah dan Persatuan Seluruh Islam Negeri Sabah (USIA).

Pembahagian Bab

Kajian ini telah dibahagikan kepada lima bab secara keseluruhannya. Di dalam bab yang
pertama penulis cuba membicarakan berkaitan dengan latarbelakang sejarah
penubuhan Persatuan Islam Putatan. Diawalnya ia menyentuh kepada perkembangan
agama Islam di Putatan secara ringkas yang pada akirnya membawa kepada penubuhan

Persatuan Islam di Putatan yang didaftarkan sebagai Persatuan Islam Putatan.

Pada bab yang kedua, kajian ini akan cuba menyentuh kepada peranan penting
yang dilakukan oleh Persatuan Islam Putatan di dalam bidang pendidikan khususnya di
Putatan. Penulis cuba mencari usaha yang dilakukan oleh pihak persatuan sebelum

sosial masyarakat Putatan secaara ringkas.

Seterusnya, pada bab yang ketiga kajian ini cuba membicarakan berkaitan
dengan peranan yang dimainkan oleh Persatuan Islam Putatan di dalam bidang dakwah
di Putatan. Ini disebabkan persatuan ini adalah bercorak keagamaan dan semestinya
banyak aktiviti keagamaan telah dirancang oleh pihak persatuan agar Islam itu dapat
dikembangkan dan dimartabatkan di Sabah. Beberapa sumbangan yang besar akan

dirungkaikan secara terperinci bagi menjelaskan signifikan kepada sumbangan

pada amnya.

Disamping itu, pada bab yang keempat pula penulis cuba menerangkan kepada
penglibatan Persatuan Islam Putatan di dalam politik di Sabah. Pengkhususan yang
dibuat adalah menjelang kemerdekaan Sabah kerana pada ketika itu merupakan
kesedaran yang paling menyerlah di kalangan masyarakat Islam termasuklah ahli
Persatuan Islam Putatan. Penulis juga cuba melihat kepada penglibatan secara langsung
atau tidak langsung Persatuan Islam Putatan di dalam Politik kerana ia merupakan

persatuan keagamaan pada asasnya.

Bab yang terakhir atau bab lima pula menceritakan kepada kesimpulan hasil
dapatan sepanjang kajian ini dijalankan. Hasil dapatan ini akan diterangkan satu persatu
bagi memastikan setiap sumbangan yang dilakukan oleh pihak persatuan dapat dilihat

secara jelas.

BAB 1

SEJARAH PENUBUHAN PERSATUAN ISLAM PUTATAN

1.1 Pendahuluan

Agama Islam dipercayai telah sampai ke Sabah lebih kurang pada abad ke-10. Ia
dipercayai mendapat pengaruh daripada kesultanan Brunei dan Kesultanan Sulu kerana
Sabah pada ketika itu terletak di bawah kekuasaan Kesultanan ini yang mengamalkan
ajaran Islam. Maka Islam telah menjadi agama yang terlebih dahulu diamalkan oleh
masyarakat di Sabah. Walaubagaimanapun, tidak terdapat sebarang bukti yang jelas
bahawa ia sebagai pengembang agama Islam terawal yang memberi kesan kepada

penduduk Sabah.

Namun, setelah kedatangan pihak penjajah pada pertengahan abad ke-18,
agama Kristian telah mula disebarkan di serata negeri Sabah. Selama menjajah Sabah,
pihak penjajah iaitu Syarikat Berpiagam Borneo Utara dan Koloni British mengamalkan
dasar Kristinisasi. Pihak penjajah ini telah banyak membantu dalam membawa mubaligh
Kristian dan membiayai penyebaran agama kristian di Sabah. Ini agar mereka dapat
menguasai pemikiran rakyat peribumi supaya penjajahan mereka tidak ditentang. Dasar
berat sebelah penjajah juga kelihatan cuba menyekat kegiatan perkembangan agama
Islam di Sabah. Contohnya pihak Inggeris telah memindahkan masjid Jeselton ke

kampung Sembulan kerana cuba memisahkan kegiatan agama Islam jauh dari bandar




yang semakin membangun dari segi sosioekonomi.! Satu lagi bukti yang menunjukkan
sikap diskriminasi penjajah terhadap agama Islam adalah melalui peraturan yang telah

diluluskan di dewan undangan negeri borneo utara pada 15 April 1935 iaitu:

1. Penekanan kepada komuniti Muslim.

2. Penduduk Islam dihalang dari bermigrasi ke kawasan bukan
Islam

3. Sesiapa yang menetang larangan ini akan didenda dibawah

*Village Administration Ordinance 2

Kesannya, ia menyebabkan penganut agama Kristian kian bertambah di Sabah
dan sekaligus menggugat penganut agama Islam yang telah lama bertapak iaitu
semenjak zaman Kesultanan Brunei dan Sulu lagi. Nilai-nilai barat yang banyak
diterapkan oleh pihak barat juga telah mengubah nilai-nilai hidup masyarakat di Sabah
yang pada ketika itu telah mengikut cara hidup Islam. Walaupun terdapat juga unsur-
unsur kurafat dalam kehidupan seharian, namun pada keseluruhannya Islam itu telah
membentuk nilai atau gaya hidup masyarakat di Sabah. Oleh sebab itu, mereka cuba
sedaya upaya untuk memastikan agama Islam di martabatkan dan hasilnya telah wujud
kesedaran untuk berpersatuan bagi mengukuhkan kedudukan agama Islam di Sabah

pada ketika itu.

' Jamdin Buyong, Fail Islam, “Sejarah Kedatangan Islam Ke Sabah”.
2 Ibid.,




1.2 Kesedaran Untuk Berpersatuan

Masalah dalam bidang sosial dan keagamaan yang dihadapi oleh masyarakat Islam di
Sabah telah menjadi faktor utama timbulnya kesedaran untuk mewujudkan persatuan
Islam?, Dihujung tahun 1930-an, persatuan berbentuk sekular telah wujud di Sabah iaitu
hasil daripada majlis perkumpulan yang diwakili oleh ahli Persatuan Sahabat Pena
Malaya* di Sabah. Walaupun ianya sebuah persatuan sekular namun, faktor asas yang
mendorong penubuhan persatuan itu ialah kesedaran tentang masalah keagamaan dan
sosial yang dihadapi oleh orang Islam pada masa itu.’ Pada ketika itu, PSPM telah mula
berfikir untuk menyatupadukan masyarakat Islam di Sabah agar perpaduan yang dibina
itu akan dapat membantu mengatasi masalah yang membelenggu mereka selama ini.
Namun, persatuan ini hanya berjaya dilaksanakan setelah selesainya perang dunia

kedua.

Setelah berakhirnya perang dunia kedua, barulah muncul sebuah persatuan
berbentuk politik iaitu Parti Barisan Pemuda®. Parti ini yang diketuai oleh Mandur Syarif
telah ditubuhkan pada tahun 1946 dan berpusat di Jeselton pada ketika itu.” BARIP di

Jeselton® ini merupakan cawangan daripada BARIP yang ditubuhkan di Brunei oleh

3 Muhidin Yasin, Is/lam di Sabah, Kuala Lumpur: Dewan Bahasa dan Pustaka, 1990, him.18.
* Selepas ini akan menggunakan singkatan PSPM.

5 Muhidin Yasin, Islam di Sabah...., him.20.

¢ Selepas ini akan menggunakan singkatan BARIP.

7 Muhidin Yasin, Islam di Sabah...., him.18.

¥ Jesselton merupakan nama lama bagi Kota Kinabalu.




pengasasnya Pengiran Yusuf bin Pengiran Abdul Rahim.’ Menurut Muhidin Yasin,
Presiden yang pertama BARIP ini ialah Abdullah Jaafar yang memegang jawatan selama
lima‘ bulan sebelum digantikan oleh H.M Salleh. Kedua-dua mereka ini pernah mendapat
pendidikan di Maktab Perguruan Sultan Idris di tanjung Malim!®. Parti ini dipercayai
mendapat sambutan daripada orang ramai terutamanya orang Islam dan juga orang

jawa yang menetap di Sabah.!

Selepas Penubuhan BARIP, sebuah lagi parti telah terbentuk pada ogos 1946
yang dikenali sebagai Parti Kebangsaan Melayu.'? Parti yang baru ditubuhkan ini telah di
ketuai oleh Tengku Nuruddin dan berpusat di Labuan. Penubuhan parti ini merupakan
hasil dorongan dan idea daripada sebuah parti yang berada di Tanah Melayu iaitu Parti
Kebangsaan Melayu Malaya'®. Pengaruh PKMM mula meresap ke Sabah apabila
terdapatnya golongan nasionalis dan beberapa orang pelajar lepasan MPSI berkunjung
ke Sabah termasuklah seorang pegawai pelajaran di Brunei iaitu Harun bin Mohd
Amin.'"* Beliau merupakan seorang penulis novel yang patriotik dan berkhidmat di

Brunei dari 15 November 1939 sehingga kembali ke Singapura pada 22 Mei 1946.'° Parti

% Muhidin Yasin, Islam di Sabah. Kuala Lumpur: Dewan Bahasa dan Pustaka, 1990, him.18.
19 Selepas ini akan menggunkan singkatan MPSI.

' Muhidin Yasin, Islam di Sabah...., him. 19

2 Jbid.

13 Selepas ini akan menggunakan singkatan PKMM

" Muhidin Yasin, Islam di Sabah....,, him.19.

'* Muhidin Yasin, Islam di Sabah. Kuala Lumpur: Dewan Bahasa dan Pustaka, 1990, him.18.

